
Natur a Rheswm dros Adrodd: 
Mae Cylch Gorchwyl y Pwyllgor Llywodraethu ac Archwilio yn gosod dyletswydd benodol ar y 
Pwyllgor i oruchwylio trefniadau archwilio mewnol y Cyngor fel rhan o’i ddyletswyddau 
deddfwriaethol, dan Fesur Llywodraeth Leol (Cymru) 2011. (3.4.8.10.1) 

Mae gofyn i’r Pwyllgor ystyried y diweddariadau ar waith archwilio mewnol yn cynnwys 
canfyddiadau allweddol, materion sy’n achosi pryder, ymatebion rheolwyr a’r camau sydd wedi eu 
cymryd o ganlyniad i waith archwilio mewnol.  Gofynnir i’r Pwyllgor ystyried crynodebau o 
adroddiadau archwilio mewnol penodol fel y gofynnwyd, gan gynnwys effeithlonrwydd 
rheoliadau mewnol a bydd yn monitro gweithrediad camau a gytunwyd arnynt. (3.4.8.10.10) 

Mae’r adroddiad hefyd yn cyflawni gofynion y Safonau Archwilio Mewnol Byd-eang (sector 
cyhoeddus y DU) newydd, sy’n cael eu mandadu o 1 Ebrill 2025 ac maent yn cynnwys Safonau 
Archwilio Mewnol Byd-eang (GIAS) yr IIA a’r Nodyn Gweithredu: Safonau Archwilio Mewnol 
Byd-eang sector cyhoeddus y DU a Chod Ymarfer CIPFA ar gyfer Llywodraethu Archwilio 
Mewnol mewn Llywodraeth Leol yn y DU.  

Mae hefyd yn cyd-fynd â’r arferion sy’n cael e hargymell ar gyfer goruchwylio archwilio mewnol, 
fel y nodir yn Natganiad Sefyllfa CIPFA: Pwyllgorau Archwilio mewn Awdurdodau Lleol a’r 
Heddlu 2022.  

 

1. Cyflwyniad 

1.1 Mae Safon 11.3 y Safonau Archwilio Mewnol Byd-eang (GIAS) yn gofyn i’r prif swyddog 
archwilio rannu canlyniadau gwasanaethau archwilio mewnol gyda’r bwrdd ac uwch reolwyr 
yn rheolaidd ac ar gyfer pob gweithgaredd.  Yn ychwanegol at hyn, mae Safon 15.1 yn gofyn 
i’r prif swyddog archwilio rannu’r cyfathrebiad olaf gyda’r rheiny a all sicrhau bod y 
canlyniadau’r cael eu hystyried yn briodol.  

1.2 Mae’r adroddiad hwn yn diweddaru’r Pwyllgor, fel y mae’r sefyllfa ar 30 Medi 2025, ar yr 
archwiliadau a gwblhawyd ers y diweddariad diwethaf ar 30 Mehefin 2025, llwyth gwaith 
presennol archwilio mewnol a’n blaenoriaethau ar gyfer y tymor byr a chanolig wrth symud 
ymlaen.  

2. Argymhelliad 

2.1 Bod y Pwyllgor Llywodraethu ac Archwilio yn ystyried: 
• canlyniad gweithgareddau Archwilio Mewnol, 
• y sicrwydd a ddarparwyd a’n  
• blaenoriaethau wrth symud ymlaen. 

mailto:MarcJones@anglesey.gov.wales
mailto:MarionPryor@anglesey.gov.wales
https://www.theiia.org/en/standards/
https://www.theiia.org/en/standards/
https://www.cipfa.org/policy-and-guidance/standards/global-internal-audit-standards-in-the-uk-public-sector
https://www.cipfa.org/policy-and-guidance/standards/global-internal-audit-standards-in-the-uk-public-sector
https://www.cipfa.org/policy-and-guidance/standards/governance-of-internal-audit-in-local-government
https://www.cipfa.org/policy-and-guidance/standards/governance-of-internal-audit-in-local-government
https://www.cipfa.org/services/support-for-audit-committees
https://www.cipfa.org/services/support-for-audit-committees

Crynodeb o Waith Sicrwydd a Gwblhawyd 
ers y Diweddariad Diwethaf 
1. Mae’r adran hon yn rhoi trosolwg o adroddiadau sicrwydd a 

gwblhawyd ers y cyfarfod ym mis Gorffennaf 2025, gan gynnwys y 
radd sicrwydd gyffredinol a nifer y materion/risgiau/cyfleoedd a 
godwyd.  

2. Rydym wedi cwblhau tri darn o waith sicrwydd yn ystod y cyfnod 
hwn, ac maent wedi’u crynhoi isod. Ceir trafodaeth fwy manwl arnynt 
yn ddiweddarach yn yr adroddiad: 

Teitl Lefel 
Sicrwydd 

Critigol Sylweddol Cymedrol 

Rheoli’r Risg Tlodi 
(YM11) 

Rhesymol 0 0 6 

Monitro Parhaus - y 
Gyflogres 

Rhesymol 0 0 0 

Monitro Parhaus - 
Credydwyr 

Rhesymol 0 0 0 

Rheoli’r Risg Tlodi (YM11) 

Sicrwydd 
Rhesymol 

Materion / Risgiau / 
Cyfleoedd 

0 Critigol 
0 Sylweddol 
6 Cymedrol 

 

3. Roedd ein hadolygiad yn ceisio ateb y cwestiwn allweddol a ganlyn: 

A oes gan y Cyngor drefniadau effeithiol ar waith i reoli’r risg o 
dlodi a’i effaith ar wasanaethau’r Cyngor?  

4. Mae’r Cyngor wedi gwneud cynnydd da wrth ddatblygu ymateb 
strategol i dlodi, yn bennaf drwy gydweithio â’r sector gymunedol a 
gwirfoddol, a thrwy sicrhau gwell mynediad at wybodaeth, cyngor a 
chefnogaeth.  Mae’r Cynllun Strategol Taclo Tlodi (2024-2029) yn 
nodi chwe blaenoriaeth ac mae cynllun gweithredu i gefnogi’r 
blaenoriaethau hynny, sydd bellach yn cael ei oruchwylio gan y Tîm 
Arweinyddiaeth i annog perchnogaeth ar lefel uwch.  Fodd bynnag, 
mae eglurder ynglyn â rolau, integreiddio â chynlluniau gwasanaeth 
ac ymgysylltu â staff yn parhau’n gyfyngedig.  

5. Mae angen gwelliannau allweddol i gryfhau perchnogaeth o’r risg, 
monitro perfformiad, cyfuno data a sefydlu ystyriaethau 
economaidd-gymdeithasol. Mae gwaith ymgysylltu cyhoeddus yn 
mynd rhagddo drwy wefan ddynodedig, digwyddiadau, a 
phartneriaethau gyda sefydliadau megis Cyngor ar Bopeth a Medrwn 
Môn.  Mae’r Cyngor wedi ymrwymo i sicrhau mynediad at fudd-
daliadau drwy fabwysiadu Siarter Budd-daliadau Cymru, sy’n ceisio 
symleiddio ceisiadau erbyn 2026.  

6. Mae dulliau monitro ar waith, ond mae meini prawf SMART ar goll ar 
gyfer nifer o’r camau, ac mae heriau o ran cael mynediad at ddata yn 
dal ymyraethau wedi’u targedu yn ôl.  Mae’r Ddyletswydd 
economaidd-gymdeithasol yn cael ei chydnabod mewn cynlluniau 
ehangach ond dylid ei sefydlu’n glir yn y strategaeth tlodi, gan roi 
mwy o sylw i gydymffurfiaeth a  chroestoriadedd. Mae’r Cyngor yn 
dal i liniaru effaith tlodi drwy lobïo a cheisio datblygu gwytnwch.  
Rydym wedi darparu sicrwydd rhesymol, codi chwe risg cymedrol a 
chytuno ar ddatrysiadau gyda rheolwyr.  

Monitro Parhaus - y Gyflogres 

Sicrwydd 
Rhesymol 

Materion / Risgiau / 
Cyfleoedd 

0 Critigol 
0 Sylweddol 
0 Cymedrol 

 

7. Roedd ein hadolygiad yn ceisio ateb y cwestiwn allweddol a ganlyn: 

A oes gan y Cyngor reolaethau effeithiol ar waith ar gyfer data’r 
gyflogres i leihau’r risg o dwyll a chamgymeriadau? 

8. Mae ein hadolygiad seiliedig ar ddata o system gyflogres y Cyngor yn 
cadarnhau bod y mesurau ar gyfer rheoli’r gyflogres yn effeithiol ar y 
cyfan, a bod rheswm dilys dros unrhyw anghysondebau megis ôl-
gyflog, cyflog gwyliau neu ddyddiadau terfynu diwygiedig.  
Daethpwyd o hyd i dri gordaliad, ac roedd y tîm yn ymwybodol 
ohonynt ac wrthi’n eu hadennill.  

9. Wedi’i ysgogi gan graffu cenedlaethol ar arferion talu goramser  
(Powys council worker paid £28k in overtime over 15 months - BBC 
News), edrychom ar dueddiadau gormaser y Cyngor. Yn 2024-25, 
roedd taliadau goramser i gyfrif am lai na 1% o’r swm  a wariwyd ar 
gyflogau (ac eithrio staff addysg) ac roeddent yn ymwneud y bennaf â 
staff hamdden a gofal.  Cadarnhawyd bod y taliadau’n ddilys ac 
angenrheidiol oherwydd prinder staff, ac nid oedd unrhyw 
dystiolaeth o daliadau diawdurdod neu daliadau chwyddedig wrth 
adolygu anghysondebau rhwng tâl sylfaenol a gros.   

10. Mae’r ymarfer yn rhan o rhaglen monitro parhaus a fydd yn cael ei 
chynnal yn flynyddol.  Er na allwn ddarparu sicrwydd absoliwt, mae’r 
adolygiad yn darparu sicrwydd rhesymol dros lywodraethiant, rheoli 
risg a rheolaeth o ran gweithrediadau’r gyflogres. Nid ydym wedi 
nodi unrhyw faterion / risgiau neu gyfleoedd ar gyfer gwella.   

https://www.bbc.co.uk/news/articles/cy4yjgz43r1o
https://www.bbc.co.uk/news/articles/cy4yjgz43r1o

Monitro Parhaus - Credydwyr 

Sicrwydd 
Rhesymol 

Materion / Risgiau / 
Cyfleoedd 

0 Critigol 
0 Sylweddol 
0 Cymedrol 

 

11. Roedd ein hadolygiad yn ceisio ateb y cwestiwn allweddol a ganlyn: 

A yw’r Cyngor wedi talu unrhyw anfonebau a oedd wedi cael eu 
talu’n barod, naill ai drwy dwyll neu mewn camgymeriad?  

12. Mae ein hadolygiad seiliedig ar ddata o ddata taliadau'r Cyngor yn 
cadarnhau bod mesurau rheoli mewnol yn effeithiol ar y cyfan o ran 
atal taliadau dyblyg o ganlyniad i dwyll neu wall.  

13. Mae’n amlwg bod yr Uwch Swyddog Taliadau a Chyflogres wedi 
gwneud llawer o waith i wella prosesau i leihau’r risg o daliadau 
dyblyg ac i adennill unrhyw golledion, ac mae canlyniad ein gwaith yn 
dyst i hyn.  

14. Ar ôl dadansoddi 34,000 o anfonebau gwerth cyfanswm o £214 
miliwn (Mehefin 2024 - Mehefin 2025) daethpwyd o hyd i un taliad 
dyblyg yn unig gwerth £635, a oedd wedi cael ei adennill cyn y 
profion.  Er nad oedd y nodiadau ar y system wedi cael eu diweddaru i 
ddangos hyn, roedd y mater wedi’i ddatrys.  

15. Defnyddiwyd pedwar gwahanol brawf i ganfod dyblygiadau posib.  Er 
bod rhai anfonebau’n rhannu nodweddion tebyg - megis yr un rhif 
credydwyr, dyddiadau, a symiau - cadarnhaodd gwaith archwilio 
pellach nad oeddent yn ddyblygiadau mewn gwirionedd.  Mae’r cyn 
lleied o wallau yn dangos bod y mesurau rheoli allweddol yn gadarn, 
yn cynnwys:  

• Gwiriadau dilysu anfonebau wrth sganio ac yn dilyn hynny 
• Uwch swyddogion yn craffu’n fanwl ar anfonebau 
• Adolygu’r adroddiad ar Daliadau Dyblyg a Phariadau Niwlog 

yn gyson cyn rhedeg y gyflogres 

16. Ers yr adolygiad diwethaf ym mis Medi 2024, llwyddwyd i adennill 
tua £60,000 o daliadau dyblyg, ac mae tua £65,000 yn weddill. Mae’r 
Tîm Taliadau yn dal i geisio adennill y taliadau hyn pan fo adnoddau’n 
caniatáu.  

17. Er na ellir rhoi sicrwydd absoliwt - yn enwedig pan fo taliadau dyblyg 
yn cael eu cuddio oherwydd bod rhifau anfonebau wedi cael eu newid 
- mae ein hadolygiad yn darparu sicrwydd rhesymol dros 
lywodraethiant, rheoli risg a rheolaeth yn y maes hwn.   

18. Rydym yn cynnal yr ymarfer hwn yn flynyddol ar y cyd â’r Tîm 
Taliadau.  Mae hyn yn dilyn derbyn pris o £53k gan gyflenwr 
meddalwedd arweiniol, sy’n gweithio â chynghorau cyfagos, am 
gontract tair blynedd i gynnal ymarfer tebyg.   



 

4 

Gwaith ar y Gweill 
19. Mae’r gwaith canlynol ar y gweill ar hyn o bryd: 

 

Maes Rheswm dros yr 
Archwiliad 

Cam 

Y Fenter Twyll 
Genedlaethol 
 

Strategaeth Atal 
Twyll, 
Llwgrwobrwyo a 
Llygredd 2025-
2028 

Derbyniwyd yr 
adroddiadau paru data 
ddiwedd Rhagfyr 2024. 
Mae pariadau risg uchel yn 
dal i gael eu hadolygu. 
Adroddiad cynnydd i’r 
Pwyllgor ar 30/09/25. 

Archwiliad TG: 
Seiberddiogelwch 
mewn Ysgolion 

Cofrestr Risgiau 
Strategol (YM3) 

Adroddiad Drafft 

Rheoli Perfformiad Strategaeth 
Archwilio Mewnol 
2025-26 

Gwaith Maes 

Rheoleiddio ac 
Economaidd  
 

Ymchwilio Gwaith Maes 

Archwiliad TG: Rheoli 
Asedau TG 

Cofrestr Risgiau 
Strategol (YM3) 

Gwaith Maes 

Cyllid Gofal 
Cymdeithasol 
Oedolion - Asesiadau 
Ariannol  

Adolygiad Dilynol 
Cyntaf 

Gwaith Maes 

Rheoli’r Risg Diogelu Cofrestr Risgiau 
Strategol 
(YM10/YM12) 

Pennu Cwmpas 

Rheoli Arian 
 

Cofrestr Risgiau 
Strategol (YM1) 

Pennu Cwmpas 

 

Camau Gweithredu sy’n Weddill 
20. Mae gwaith yn mynd rhagddo i gefnogi gwasanaethau i roi sylw i’r 

holl ‘Faterion / Risgiau / Cyfleoedd’ a godwyd a rhoi’r holl gamau 
gweithredu sy’n weddill ar waith. 

21. Bydd adroddiad cynnydd manwl ar hynt y camau hyn yn cael ei  
gyflwyno i’r pwyllgor hwn ar wahân, yn unol â chais y pwyllgor.   

Blaenoriaethau 

Blaenoriaethau Tymor Byr/Canolig 

22. Mae ein gwaith presennol i’w weld yn yr adran Gwaith ar y Gweill yn 
gynharach yn yr adroddiad. Mae’r gwaith o gyflawni’r Strategaeth 
Archwilio Mewnol ar gyfer 2025-26 yn mynd rhagddo’n dda.   

 

Recriwtio aelodau lleyg 

23. Cynhaliwyd proses recriwtio i recriwtio dau aelod lleyg newydd dros 
yr haf, a chynhaliwyd cyfweliadau yn gynnar ym mis Medi.  

24. Bydd yr aelodau newydd yn cael eu cefnogi gyda chyfnod sefydlu 
priodol ar ôl iddynt gael eu penodi. 

 

Blaenoriaethau Tymor Hwy 

25. Bydd y gwaith o weithredu gofynion y Safonau Archwilio Mewnol 
Byd-Eang yn Sector Cyhoeddus y DU yn parhau dros y 18 mis nesaf.   

